


Gida praktiko honetan jasota dago 16 urtetik
gorako gazteei eskaintzen zaien hezkuntza
eta prestakuntza arautu eta ez-arautu guztia.

ARAUTUTAKO HEZKUNTZA

16 urte bete eta Derrigorrezko Bigarren
Hezkuntza (DBH) ziurtagiria lortu ondoren, bi
aukera dituzu zure prestakuntzan aurrera
jarraitzeko:

a. Batxilergoak egin eta handik Unibertsitatera
edo Goi Mailako Ziklo batera joan.

b. Lanbide Hezkuntza Erdi Mailako Ziklo bat
egin, eta ondoren Goi Mailako Ziko bat ikas
dezakezu. Hori eginda Unibertsitatera pasa
zintezke.

A. BATXILERGOAK

Une honetara heldu ondoren, jarraian
adierazten diren modalitate hauetako batean
matrikulatu behar duzu. Hori bai, aukeraketa
egin aurretik, jakin behar duzu zer egin nahi
duzun unibertsitatean edo heziketa zikloetan.
Izan ere, Batxilergoa egite erabakiz gero,
unibertsitateko ikasketa batzuk eta zenbait
heziketa ziklo egiteko aukera gutxiago izango
duzu. Esate baterako, Arte Batxilergoa
aukeratzen baduzu, ezin izango duzu egin
unibertsitatean zientzietako inolako ikasketarik
(Ingeniaritzak, Arkitektura, Kimika, etab.).

Modalitateak:

Natura eta Osasun Zientzien Batxilergoa
Giza eta Gizarte Zientzien Batxilergoa
Teknologia Batxilergoa

Arte Batxilergoa

Modalitate bakoitzean irakasten den gaiari
buruzko argibide zehatzak helbide honetan
dituzu: www.euskadi.net




Batxilergoa egin eta dagokion titulua lortu
ondoren, bi aukera dituzu:

1. Unibertsitatea
2. Erdi edo Goi Mailako Heziketa Zikloak.

1. Unibertsitatea
Euskadin honako unibertsitate hauek ditugu:

1.1. Euskal Herriko Unibertsitatea (EHU)
titularitate publikokoa.

1.2. Deustuko Unibertsitatea (DU) titularitate
pribatukoa.

1.3. Mondragon Unibertsitatea , kooperatiba
erregimeneko unibertsitatea.

Halaber, Nafarroako Unibertsitateak 2
ikastetxe ditu Donostiako Campusean.

Unibertsitate hauetako baten batera joan nahi
baduzu, ezinbesteko baldintza da gaindituta
edukitzea Unibertsitatean sartzeko proba, hau
da, S

elektibitatea .

EHUnN diplomatura bat (3 urte) edo lizentziatura
bat (4 urte) egiteko, unibertsitateko espezialitate
bakoitzean eskatutako batezbesteko nota lortu
behar duzu selektibitate bidez. Horrelakorik
lortu ezean, zure batezbesteko notarekin
bateragarri den beste espezialitate bat aukeratu
behar duzu.

Alabaina, unibertsitate pribatuetan diplomatura
edo lizentziaturaren bat egiteko, selektibitateko
azterketa gainditu baino ez duzu egin behar,
atera duzun nota edozein izanda ere. lzan
ere, unibertsitate pribatuak batxilergoan
lortutako batezbesteko nota hartzen du
kontuan, aukeratutako ikasketak egiteko gai
zaren ala ez erabakitzean.

Unibertsitateetako campusetan eskaintzen
diren diplomaturak eta lizentziaturak zein diren
jakin dezakezu hurrengo helbide hauetan:



1. Euskal Herriko Unibertsitatea (EHU)
www.ehu.es

2. Deustuko Unibertsitatea (DU),
www.deusto.es

3. Mondragon Unibertsitatea
www.mondragon.edu

4. Nafarroako Unibertsitatea.

WWW.unav.es

B. LANBIDE HEZIKET AKO (LH)
HEZIKETA ZIKLOAK

Unibertsitatean sartzeko proba (selektibitatea)
gainditu ezean, aukera bi duzu: DBH egina
baduzu, Erdi Mailako Lanbide Heziketako
heziketa-ziklo bat egin dezakezu eta bestetik,
Batxilergoa egina baduzu, Lanbide
Heziketako Goi Mailako ziklo bat egin
dezakezu.

Gizartean eta enpresetan gehien eskatzen
diren lanpostuetarako prestakuntza eskaini
nahi du LHk.

LHn Erdi Mailako eta Goi Mailako 140 heziketa
ziklo inguru daude eta beroriek gainditurik,
TEKNIKARI (erdi mailakoa) edo GOI
TEKNIKARI (goi mailakoa) titulu ofiziala
lortzen dira.

Enkarterriko ikastegi batzuetan egin ahal
duzu Lanbide Hezkuntza.

LHko Goi Mailako edo Erdi Mailako heziketa
ziklo bat gainditu ondoren, gaikuntza ofiziala
duzu lan munduan sartzeko.

Zure trebakuntza osatu nahi izanez gero, bi
aukera hauek dituzu:

a. Goi Mailako Heziketa Zikloa egin.

18 urte baino gehiago duten ERDI MAILAKO
TEKNIKARIEI zuzentzen zaie espezializazioan
aurrera jarraitzeko. Sarrera proba gainditu
behar dute.

b. Unibertsitateko lizentziatura edo
diplomatura egin.




Aukera hau GOl MAILAKO TEKNIKARI
TITULUA lortu dutenei zuzentzen zaie.

ZER GERTATZEN DA DBH EZ BADUZU
GAINDITZEN?

16 urtetik 21 urte bitartekoa bazara eta DBH
ez baduzu gainditzen, bi aukera hauek dituzu:

1. LANBIDE HASTAPENA (LH)

Ikasketa zein lanbide prestakuntzarik ez duten
gazteak lan munduan sartzea da programa
hauen asmoa; lan errazak egiteko trebakuntza
ematen zaie, prestakuntza maila altuagoak
lortzeko aukerak baztertu gabe.

LHko programak bi ikasturte ditu:

1. ikasturtea: Oinarrizko Lanbide Hastapena.
1000 ordu.

2. ikasturtea: 1. ikasturtean eta enpresetako
praktiketan lortutako ezagutzak zabaldu eta
sakontzeko fasea. 2. fase hau LHko Heziketa
Zikloetarako hirugarren sarrera probaz osatu
ahal da.

LHko programa gaindituta, lanbide gaikuntza
egiaztatzen duen agiria lortzen da eta LHko
Heziketa Zikloetarako sarrera probetan kontuan
hartuko da egiaztagiri hori.

Bizkaian dauden LHko ikastegiak helbide
honetan dituzu:
www.hezkuntza.ejgv.euskadi.net.

1. HELDUEN HEZKUNTZA ( HHE)

HHER lortutako trebakuntza alfabetatzetik
hasten da Derrigorrezko Bigarren Hezkuntzako
(DBH) titulua lortu arte.

Modalitate 2 daude:

1. Zuzeneko Hezkuntza: HHEko
zentroetan egiten da eta bete beharreko
baldintzak dira 18 urte beteta izatea eta DBHko
zentro batean matrikulatuta ez egotea.

2. Urrutiko Hezkuntza: Urrutiko




Oinarrizko Hezkuntzarako lkastegian (UOHI)
egiten da; bete beharreko baldintzak dira 16
urte beteta izatea eta DBHko graduatu-titulua
ez edukitzea.

DBHko graduatu-titulua lortzen baduzu, jarraitu
ahal duzu Batxilergoa edo Erdi Mailako
Heziketa Zikloren bat ikasten.

HHEko zentroetan helduen trebakuntza
hobetzeko ikasketak eskaintzen dira, beren
autoikaskuntzarako gaitasuna garatu eta Goi
Mailako Heziketa Ziklo eta Unibertsitaterako
sarrera probak ere prestatzen dituzte.

Bizkaiko HHEko zentroak helbide honetan
dituzu: www.hezkuntza.ejgv.euskadi.net

IRAKASKUNTZA EZ ARAUTUA

Prestakuntza honen bidez, Erakunde Publiko
edo Pribatuek homologaturiko tituluak lortzen
dituzu; dena dela, ez dute titulazio arautuak
besteko garrantzirik.

Enkarterrin Irakaskuntza Ez Arautuen artean
mota batzuk ditugu:

1) Mankomunitatearen ikastaroak:
ikastaroarekin bat egiten duen lanbide profila
duten langabeei zuzenduak; ikastaro horiek
ezaugarri pertsonalak eta trebakuntza berezia
eskatzen dituzte.

2) Enkarterrialdeko ikastaroak : gehien
bat, ikastaroarekin bat egiten duen lanbide
profila duten langabeentzako ikastaroak dira
eta talde zehatz bati zuzenduta daude.

3) Behargintza Enkartur ikastaroak
langabeei zuzendutako lanerako prestakuntza
(Enpleguko eta prestakuntzako programak) .

4) Lanbide-ren ikastaroak :
Langabeentzat.
5) INEMen ikastaroak : langabe

aktiboentzat.




6) Hobetuz-en ikastaroak : jardunean
dauden langileentzat.

lkastaro horietako batzuk dohainik izan
daitezke.

ON LINE IKASTAROAK:

Ikastaro hauek Internet bidez egiten dira;
ikastarootan telefono zenbaki bat dago
irakaslearekin hitz egiteko, eta ikastaroari
buruzko zalantza guztiak argitu ahal izateko.

lkastaro hauek mota askotakoak dira eta
ikasketa alor guztiak hartzen dituzte.

Ikastarook ez daude diruz lagunduta, eta behin
ikastaroa hasiz gero urte baten buruan
amaitzen da, gehienez.

Ikastaro hauek LANBIDE BIRZIKLATZE
motakoak dira, hau da, ikastaroko arloari
buruzko ezagutzak berritu eta eguneratu
egiten ditu ikasleak.

BESTE PROGRAMA BATZUK:
1) INEM
LANTEGI-ESKOLAK

Lan egiteko eta trebatzeko zentroak dira, hots,
langabeek lanbide trebakuntza jasotzea ez

ezik, lan ere egiten dute (lana benetako obran)
ikasitako lanbidean aritzeko gaikuntza lortzeko;
horrela, errazago zaie lan munduan sartzea.

Taldeek hurrengo betekizunak bete behar
dituzte:

Lan bulegoan langabetu gisa izena
ematea.
: 16 eta 25 urte bitartekoa izatea.
Lantegi Eskolak urte bat eta bi urte bitarteko
iraupena du eta bi fase ditu:

Lehenengo fasea: ikasleek lanbide
grestakuntz a teoriko-praktikoa jasotzen dute
eta baita ere, lan arriskuak ekiditeko ezagutzak.




Aldi honetan, ikasleek prestakuntzarako diru-
laguntza jasotzen dute.

: Bigarren fasea: seitik zortzi hilabetera
bitarteko iraupena du. Ikasleek trebakuntzarako
lan-kontratua izenpetzen dute erakunde
Jaguntzailearekin eta urtean indarrean dagoen
lanbide arteko gutxieneko soldataren %75
jasotzen dute. Egiten duten lana herri eta
gizarte onurakoa da eta lehenengo fasean
hasitako trebakuntzaz jarraitzen dute.
Informazio gehiago lortzeko: www.inem.es

: Enplegu Lantegia
25 urteko edo gehiagoko langabeei
zuzendutako lan eta trebakuntzako programa
da. Parte hartzen duten langileek, herri eta
gizarte onurako lanak eginez, Ilanbide-
trebakuntza jaso eta lan praktikak egiten
dituzte; horrela, langileek lan eraginkorra
burutzean lan horri buruzko lan-trebakuntza
jasotzeaz gain, lanbide trebakuntza eskuratzen
dute eta lan munduan sartzea errazago zaie.
Obra eta zerbitzu horiek lan-sorleku berriei
lotuta daude, esaterako, guztiontzako zerbitzu
onuragarriak, aisialdi zein kultur zerbitzuak eta
eguneroko zerbitzu pertsonalizatuak.
Prestakuntza eta lan-eskarmentuaz batera,
enpresa eta lanbide esparruetako informazioa,
orientazioa eta aholkularitza ere eskaintzen
da.
Enplegu Lantegien proiektuak irabazi asmorik
gabeko erakunde pribatuek zein publikoek
sustatzen dituzte: Estatuko eta Autonomi
Erkidegoetako Administrazio Orokorreko
Organoak, Erakunde Autonomiadunak eta
bestelako Erakunde Publikoak; Tokiko
Erakundeak eta beren Erakunde
Autonomiadunak; lan sustapenari buruzko
eskumenak dituzten erakundeak, Tokiko
Erakundeen menpekoak eta titularitate osoa
azken hauei dagokielarik; Partzuergoak;
Elkarteak; Fundazioak eta irabazi asmorik
gabeko erakundeak.
Parte hartzeko langileek bete beharreko
baldintzak
: 25 urte edo gehiagokoa izatea.
. Langabea izatea eta lan zerbitzu
publikoetan langabe gisa izena emanda
edukitzea.

Trebakuntzarako kontratua egiteko
derrigorrezko baldintzak betetzea.




Parte hartzaileak hautatzean hurrengo hauek
dute lehentasuna:
Iraupen luzeko langabeak
45 urtetik gorako langabeak
Emakumeak
Gaigabeziaren bat dutenak
Blzkalko enplegu-lantegiak helbide honetan
dituzu:

2) AUZOLAN PROGRAMA

Irabazi asmorik gabeko erakunde pribatu eta
publikoek (Udalak, Aldundiak, Elkarteak...)
ezarritako gizarte-programa da eta gizarte,
prestakuntza eta lan arloetan ezaugarri
bereziak dituztenei zuzentzen zaie.
Gizartean lan onuragarria lortzeko aukera
eskaintzen da programa horren bitartez,
trebakuntza eta lan-praktikak uztartuz, lansaio
murriztuan aldi baterako lan-kontratuekin.
Gizarte onurako lana hurrengo jarduera
esparruetan zehazten da:

a) Gutxi garatutako auzo edo udalerrietako
etxebizitza eta landa zein hiri ingurunea hobetu
eta birgaitzea.

b) Adinekoentzako arreta.

c) Egoera ahulean dauden taldeen zaintza eta
laguntza: gaigabezia psikikoa zein fisikoagatik
besteren menpean bizi diren edo gaixotasun
kronikoa duten pertsonak.

d) Kultura, hezkuntza eta osasuna sustatzea.

e) Baliabideen birziklapena eta berrerabilpena.
f) Artea eta ondarea berreskuratzea.

g) Leku publikoen mantenimendua.

h) Turismoa, aisialdia eta kirolari lotutako
jarduerak.

i) Naturaren artapena: zuhaiztiak, animaliak,
ibai eta kostaldeen garbiketa.

Programa honetan sartzeko baldintza hauetako
bat bete behar da:

a) Oinarrizko Errentaren titularra izatea.

b) Oinarrizko Errentaren titularraren bizikidetza-
unitateko kidea izatea.

Jasotzailea izateko hurrengo hauek
derrigorrean bete behar dira:

a) Norberaren egonkortasuna, tratamendu
mediku espezializatuak eta desintoxikazioa
edo mendekotasunari uztea lortzeko ekintzen
beharra ez izatea.

b) Premia egoeran egon eta 45 urte baino




gehiago duten iraupen luzeko langabeentzako
lan munduan sartzeko programan parte ez
hartzea, Lan eta Gizarte Gaietarako
Ministerioak arautzen duelarik.

¢) Ohiko lan merkatuan zuzenean sartzeko
gaitasunik ez izatea.

d) AUZOLAN programan parte hartzeko
egokiak direla dioen txostena edukitzea,
Oinarrizko Gizarte Zerbitzuak eta Enplegu
Orientazio Zerbitzuak egina.

Auzolan programa zein udalerritan egiten ari
den jakin nahi baduzue, harremanetan jarri
Enkarterriko Mankomunitatearekin edo zuen
udaletxeetan galdetu.



ZALLA

Zallako Bigarren Hezkuntzako Institutoa

GUENES

Avellaneda lkastetxea

Instituto de Educacion Secundaria Zalla

Euskadi enparantza, 3

48860 Zalla

Tel: 946391212

e-mail: 015095aa@hezkuntza.net

Marist as San Miguel Zalla

Lehendakari Agirre, 12-14
48860 Zalla

Tel: 946390029
www.maristaszalla.com

e-mail: msmiguelz@planalfa.es

BALMASEDA
I.E.S. Balmasedako B.H.I.

Barrio El bosque, 10

48800 Balmaseda

Tel: 946800236 / 946801201
e-mail: 014451aa@hezkuntza.net

KARRANTZA

Karrantzako

Bigarren Hezkuntzako Institutoa
Instituto de Ensenanza
Secundaria Karrantza

Barrio Concha NUmero 49

48.891 Karrantza

Tel: 946107070

e-mail: 015080aa@hezkuntza.net

Gallarraga, 24

48830 Sodupe

Tel: 946692328
www.avellaneda.org

e-mail: avellaneda@avellaneda.org

I.E.S. Glenes

Padura, z/g

48830 Sodupe

Tel: 946692600

e-mail: 014303aa@hezkuntza.net

Co.En.En.

Lambarri, 10

48840 Guefes

Tel: 946690010

e-mail: copecoenen@euskalnet.net

SOPUERTA

Colegio San V iator Ikastetxea

San Cristobal, 2

48190 Sopuerta

Telf: 946104800

Fax: 946104720
Www.sanviator.com

e-mail: secretaria@sanviator.com













